
Having in mind the Model Code of Ethics and Guidelines for the Conduct of Employees in Judicial Institutions in Bosnia and Herzegovina, which was adopted by the High Judicial and Prosecutorial Council of Bosnia and Herzegovina at its session on March 18, 2021, as well as the results of testing of online training on ethics, integrity and prevention of conflict of interest in the judiciary in BiH for judicial office holders, this document aims to make recommendations for the development of training on ethics, integrity and prevention of conflict of interest for employees of judicial institutions in Bosnia and Herzegovina. The need for such training is indicated by the findings of the Survey on Integrity, Professional Ethics and Prevention of Conflict of Interest in the Judiciary as well as the Training Needs Analysis on Ethics, Integrity and Prevention of Conflict of Interest in the Judiciary.

It is recommended that the training for judicial employees also be designed in online form (duration of cca 1.5 hours) and to consist of four modules – independence of judiciary, diligence, impartiality and prevention of conflict of interest, integrity and decent behaviour, and relating quizzes, as well as the final evaluation form. 

Recommendations for the development of training include the objectives, format, content and proposal for deployment of training on ethics, integrity and prevention of conflict of interest for court and prosecutorial staff. Also, the key preconditions for the development and implementation of training for employees of judicial institutions are identified, including

· the consent of competent institutions for the development and implementation of training and the decision on which institution/s will host and administer the training, 
· how often the training should be attended, 
· how training attendance will be recorded and be treated in annual appraisal,  
· consultations with judicial manaders and employees on the content of training and target groups, 
· collection and analysis of relevant sources and examples from practice, 
· use of existing contents of online training on ethics preventing conflict of interest in the judiciary for judicial office holders to the extent feasible and appropriate, and 
· testing in partner institutions and finalizing training.





Preporuke za obuku uposlenika u pravosudnim institucijama u BiH o etici, integritetu i sprečavanju sukoba interesa

Prema Modelu etičkog kodeksa i smjernica za postupanje uposlenika u pravosudnim institucijama u Bosni i Hercegovini (u daljem tekstu: Model kodeksa), koji je Visoko sudsko i tužilačko vijeće  Bosne i Hercegovine (u daljem tekstu: VSTV BiH) usvojilo na sjednici 18. marta 2021. godine i preporučilo rukovodiocima pravosudnih institucija da po ovom modelu donesu kodekse u institucijama kojima rukovode, „Uposlenici pravosudnih institucije, koji nisu nosioci pravosudne funkcije, predstavljaju važan segment u funkcionisanju pravosuđa. Bez stručnih saradnika i savjetnika, izvršitelja, istražitelja, osoblja u zemljišno-knjižnim uredima, registrima i pisarnama, kao i drugih uposlenika, pravosuđe ne bi moglo funkcionirati. Uposlenici pružaju direktnu podršku radu nosilaca pravosudne funkcije, što čini njihov rad neodvojivim i međusobno povezanim. Pored toga, uposlenici su često jedini koji ostvaruju kontakt sa strankama u postupcima koji se vode u pravosudnim institucijama, što pred njih postavlja posebne etičke zahtjeve. Stoga, integritet pravosudne institucije zavisi kako od integriteta nosilaca pravosudne funkcije tako i od integriteta njihovih najbližih saradnika i svih drugih uposlenih u pravosudnoj instituciji. Bez uspostavljanja minimalnog seta zajedničkih standarda profesionalne etike i osiguranja nulte tolerancije na neetično ponašanje za sva lica koja obavljaju službenu dužnost u pravosudnoj instituciji, nije moguće ostvariti unapređenje ukupnog integriteta pravosuđa.“

Prema Anketi o integritetu, profesionalnoj etici i sprečavanju interesa u pravosuđu koja ju je proveo USAID-ov projekt Pravosuđe protiv korupcije (u daljem tekstu: Projekt) u proljeće 2020. godine, sljedeći nalazi u indikativni u vezi obuke uposlenika u pravosudnim institucijama u Bosni i Hercegovini (BiH) o etici, integritetu i sprečavanju sukoba interesa:

1.  Svi ispitanici smatraju da bi uposlenici sudova i tužilaštava trebali dijeliti zajedničko razumijevanje i posvećenost principima integriteta, profesionalne etike i principima za sprečavanje sukoba interesa kao i sudije i tužioci.

2. Većina ispitanika smatra da u njihovoj instituciji ne provode u dovoljnoj mjeri aktivnosti na upoznavanju sudija, tužilaca, stručnih saradnika/savjetnika i uposlenika sa sadržajem važećih propisa iz oblasti integriteta, profesionalne etike, i principa za sprečavanje sukoba interesa u pravosuđu

3. Većina ispitanika smatra da im je potrebna dodatna edukacija o etici, integritetu i sprečavanju sukoba interesa, te da ova edukacija treba biti obavezna i redovna.
Projekt je u maju 2020. godine proveo i Analizu potreba za edukacijom o  etici, integritetu i sprečavanju sukoba interesa u pravosuđu sa ciljem utvrđivanja potreba za edukacijom nosilaca pravosudnih funkcija i drugih zaposlenih u sudovima i tužilaštvima u BiH. Analizom su kao preovladavajući etički izazovi za uposlenike pravosudnih institucija identificirani komunikacija ex parte i zloupotreba povjerljivih informacija, te pristrasnost i postupanje sa predrasudama. 

Planovi integriteta koji su doneseni u svim sudovima i tužilaštvima u BiH i koji identificiraju rizike za integritet pravosudne institucije, a koji uzimaju u obzir i Smjernice za sprečavanje sukoba interesa u pravosuđu, identificiraju rizike za integritet pojedinaca i institucije. Ilustrativni primjeri rizika koji su identificirani planovima integriteta su vezani za zapošljavanje drugih uposlenika, javne nabavke, upravljanje dokumentacijom i predmetima, te sigurnost institucije, uposlenih i informacija. Također, planovima integriteta je prepoznato da se većina izazova za etiku i integritet može odnositi kako na nosioce pravosudne funkcije tako i na druge uposlenike u pravosudnoj instituciji, npr. kontakti sa trećim licima i zloupotreba povjerljivih informacija, postupanje sa poklonima, nepotizam, između ostalog.

Projekt je prethodno izradio Online obuku o etici, integritetu i sprečavanju sukoba interesa u pravosuđu u BiH za nosioce pravosudne funkcije i ova obuka, u svojoj testnoj formi, je uz suglasnost VSTV BiH, Centra edukaciju sudija i tužilaca Federacije Bosne i Hercegovine (CEST FBiH) i Centra za edukaciju sudija i javnih tužilaca u Republici Srpskoj (CEST RS) uvrštena u programe stručnog usavršavanja i početne obuke centara za 2021. godinu. Rezultati testiranja ove obuke iz februara i marta 2021. godine mogu poslužiti kao orijentir u davanju preporuka za koncipiranje obuke o etici, integritetu i sprečavanju sukoba interesa za uposlenike pravosudnih institucija.

Ovaj dokument ima za cilj da, imajući u vidu Model kodeksa, kao i rezultate testiranja online obuke o etici, integritetu i sprečavanju sukoba interesa u pravosuđu u BiH za nosioce pravosudne funkcije, da preporuke za izradu obuke o etici, integritetu i sprečavanju sukoba interesa za uposlenike pravosudnih institucija u BiH. Potreba za ovakvom obukom indicirana je i nalazima već pomenute Ankete o integritetu, profesionalnoj etici i sprečavanju sukoba interesa u pravosuđu koju je proveo Projekt kao i Analizi potreba za edukacijom o etici, integritetu i sprečavanju sukoba interesa u pravosuđu.

VSTV BiH je preporučio rukovodiocima pravosudnih institucija da donesu etičke i kodekse ponašanja za uposlenike institucija kojima rukovode sa ciljem uspostavljanja minimuma zajedničkog standarda ne samo za etičke principe i ponašanje nosilaca pravosudne funkcije i drugih zaposlenih u jednoj pravosudnoj instituciji već i za zajedničke principe ponašanja uposlenika svih pravosudnih institucija u BiH. U skladu sa ovom preporukom, rukovodioci pravosudnih institucija mogu odlučiti da ažuriraju već postojeće kodekse ili donesu nove. Međutim, čak i ako rukovodilac pravosudne institucije ne donese ovakvu odluku, usvojeni Model kodeksa i dalje predstavlja okvir na osnovu kojeg je potrebno koncipirati obuku o etici, integritetu i sprečavanju sukoba interesa za uposlenike u pravosuđu, imajući u vidu da on „objedinjuje etičke principe i uspostavlja standarde etičnog postupanja uposlenika u izvršavanju njihovih službenih dužnosti, zasnovanih na međunarodnim ugovorima, ustavu, zakonu i drugim, u skladu sa njima donesenim propisima.“ 

Model kodeksa obrađuje devet ključnih oblasti etike i integriteta u pravosuđu:

1) Stručno, savjesno i efikasno obavljanje poslova
2) Nepristrasnost i zabrana diskriminacije	
3) Sprečavanje sukoba interesa	
4) Politička neutralnost	
5) Nespojivost i ograničenja u pogledu poslovnih i drugih dodatnih aktivnosti	
6) Pokloni	
7) Sprečavanje nepotizma	
8) Očuvanje ugleda pravosudne institucije	
9) Postupanje sa službenim informacijama i davanje izjava u javnosti.
Oblasti koje se tretiraju su najvećim dijelom podudarne sa oblastima koje su sadržane u propisima, kodeksima i smjernicama koji se odnose na nosioce pravosudne funkcije, imajući u vidu međusobnu uslovljenost i međuzavisnost u obavljanju službenih dužnosti nosioca pravosudne funkcije i njegovih saradnika odnosno drugih uposlenika u pravosudnoj instituciji. Model kodeksa je u skladu sa etičkim kodeksima koji se odnose na državne službenike i namještenike u BiH, FBiH i RS, ali također bliže adresira specifične etičke izazove i rizike koji su uslovljeni obavljanjem dužnosti u pravosudnim institucijama.

Imajući u vidu oblasti koje tretira Model kodeksa, obuka za uposlenike pravosudnih institucija može biti koncipirana na način da obuhvati ovih devet oblasti putem odvojenih tematskih cjelina odnosno modula. Pregled sadržaja Modela kodeksa je prvi korak u identificiranju tema koje trebaju biti obuhvaćene obukom. U tabeli koja slijedi navedene su u skraćenoj formi pitanja koja su regulisana pojedinačnim poglavljima Modela kodeksa. Ova pitanja su grupisana u svrhu koncipiranja potencijalnih modula obuke za uposlenike o etici, integritetu i sprečavanju sukoba interesa na praktičan način. Također, naglašena su pitanja koja predstavljaju izražene rizike za etično ponašanja te im je potrebno posvetiti posebnu pažnju u edukaciji. Rizici su najvećim dijelom podudarni sa rizicima za integritet koje su pravosudne institucije identificirale u svrhu izrade planova integriteta.

	Poglavlje Modela kodeksa

	Stručno, savjesno i efikasno obavljanje poslova

	Zakonitost u obavljanju dužnosti

	Odgovornost prema poslu

	Odgovornost prema poslu

	Postupanje sa službeno dostupnim informacijama
	Odgovornost prema poslu

	Izvršavanje naloga pretpostavljenog i odbijanje nezakonitog naloga

	Ophođenje sa strankama i pružanje informacija
	Odgovornost prema poslu

	Poštivanje radnog vremena institucije
	Odgovornost prema poslu

	Kontinuirana edukacija 
	Odgovornost prema poslu

	Nepristrasnost i zabrana diskriminacije	

Online obuka o etici, integritetu i sprečavanju sukoba interesa je namijenjena sudijama, tužiocima i stručnim saradnicima koji obavljaju pravosudne dužnosti. Cilj obuke je da se svi učesnici u obuci podsjete na etičke principe koji se odnose na njih pojedinačno, kao i na druge kolege u pravosuđu. Na ovaj način se nastoji uticati na jačanje profesionalne odgovornosti i formiranje profesionalnih očekivanja.

Obuka je je izrađena na osnovu Kodeksa sudijske etike, Kodeksa tužilačke etike te Priručnika za primjenu kodeksa sudijske etike i kodeksa tužilačke etike. Obuka se dosljedno oslanja na propise, prvenstveno Zakon o Visokom sudskom i tužilačkom vijeću Bosne i Hercegovine, kao i na zakone o sudovima i tužilaštvima, te druge relevantne zakone, podzakonske akte i smjernice za rad i ponašanje u pravosuđu. Obuka sadrži i ilustracije za bolje razumijevanje i primjenu propisa, naročito u vidu primjera iz prakse disciplinskih organa VSTV-a i mišljenja VSTV-a. Također se koriste primjeri i iz inostrane disciplinske i etičke prakse, kao i pojedini hipotetički primjeri.

Sadržaj obuke najvećim dijelom prati strukturu Kodeksa sudijske etike i Kodeksa tužilačke etike. Ipak, s obzirom na međusobnu povezanost određenih etičkih principa, kao naprimjer, nepristrasnost i jednakost, te postojanje i drugih kodeksa ponašanja, kao naprimjer, Smjernica za sprečavanje sukoba interesa u pravosuđu, obuka je koncipirana na bazi šest modula:

1. Nezavisnost pravosuđa i nezavisnost nosioca pravosudne funkcije
2. Nepristrasnost nosioca pravosudne funkcije
3. Sprečavanje sukoba interesa u pravosuđu
4. Integritet i dolično ponašanje nosioca pravosudne funkcije 
5. Odgovornost prema poslu nosioca pravosudne funkcije
6. Stručnost nosioca pravosudne funkcije.

Obuka sadržava i kvizove koji se sastoje iz pitanja za podsjećanje na informacije iz pojedinačnih modula. Obuka se završava pitanjima za evaluaciju koja imaju svrhu unapređenja sadržaja i formata obuke. Obuka traje oko dva sata ako je pohađa u kontinuitetu i bez zadržavanja (vrijeme izračunato prema broju karaktera u tekstu scenarija obuke - cca. 60.000 karaktera rezultira jednim satom naracije). Međutim, s obzirom da jedan sat online obuke zamjenjuje i do tri sata tradicionalnog načina podučavanja, a imajući u vidu i da je potrebno vrijeme za čitanje dodatnih preporučenih izvora te promišljanje o temama obuke, pretpostavlja se da pohađanje obuke može trajati i do šest sati.

Obuka je uvrštena u programe stručnog usavršavanja i početne obuke CEST FBiH i CEST RS te je u testnom obliku provedena od 15. februara do 12. marta 2021. godine. Prema evidenciji CEST FBiH, ukupno je 59 polaznika pohađalo obuku, dok je 50 popunilo evaluacijski obrazac na kraju obuke. Dodatno su 42 sudije i četiri tužioca dostavili i kvalitativni osvrt na završenu obuku putem struktuiranog obrasca. 

Kvantitativna analiza ocjena učesnika u obuci je indicirala da je 76% ispitanika ocijenila obuku kao u potpunosti adekvatnu. Također, 74% ispitanika su izjavili da je obuka u potpunosti ispunila njihova očekivanja. Polovina učesnika je izjavila da im je za pohađanje obuke trebalo 3-4 sata.

Prema nalazima kvalitativne analize, svi ispitanici su rekli da su sadržaj obuke i materijali za obuku odgovarajući i edukativni. Na pitanje šta im se najviše svidjelo u sklopu obuke, ispitanici su u cjelini bili veoma pozitivni, navodeći sljedeće kao neke od elemenata obuke koji su im se najviše svidjeli:

· primjeri iz prakse,
· linkovi na pravne izvore, uključujući praksu Evropskog suda za ljudska prava,
· ilustracije, animacije i inovativna metoda primijenjena u obuci,
· fleksibilnost obuke,
· testiranje znanja pomoću kvizova,
· jasnoća i struktura prezentacije sadržaja i materijala,
· citiranje preporuka iz Priručnika za primjenu Kodeksa sudijske etike i Kodeksa tužilačke etike.
Ispitanici su također komentarisali određene module izdvajajući aspekte koji su im se naročito svidjeli i bili korisni, uključujući:

· razrada različitih aspekata nezavisnosti pravosuđa i veze između institucionalne i individualne nezavisnosti,
· subjektivni i objektivni testovi nepristrasnosti,
· definicije sukoba interesa, upute za upravljanje sukobom interesa,
· opisi i vizualizacije (ne)odgovarajućeg ponašanja nosilaca pravosudnih funkcija u i izvan pravosudnih institucija,
· elaboracija postupanja u razumnom roku u skladu sa standardima Evropskog suda za ljudska prava,
· povezivanje nestručnosti i disciplinske odgovornosti.
Povratne informacije učesnika u Online obuci o etici, integritetu i sprečavanju sukoba interesa u pravosuđu su korisne za planiranje izrade slične obuke za uposlenike pravosudnih institucija. Naime, ovu obuku su pohađali i određeni stručni saradnici, čije povratne informacije čine sastavni dio prethodne kvantitativne i kvalitativne analize zadovoljstva online obukom. S obzirom da stručni saradnici usko sarađuju sa nosiocima pravosudne funkcije, preporučuje se da i oni u narednom periodu u većem broju pohađaju Online obuku koja je prvenstveno namijenjena za nosioce pravosudne funkcije. Ovo je također iz razloga što im obuka može eventualno poslužiti i u pripremi za prijavu za imenovanje na poziciju nosioca pravosudne funkcije. 

Što se tiče drugih uposlenika pravosudnih institucija, potrebno je razviti prilagođenu obuku, a prethodno testirana Online obuka za nosioce pravosudne funkcije može poslužiti kao dobra početna osnova za ovo. U nastavku se nalazi pregled sadržaja Online obuke sa presjekom koje njene elemente je moguće iskoristiti za razvoj obuke za uposlenike.


	

Modul
	Mogućnost integrisanja u obuku za uposlenike (označeno sa X)

	1. NEZAVISNOST PRAVOSUĐA I NEZAVISNOST NPF
	

	Institucionalna nezavisnost pravosuđa – uslovi za institucionalnu nezavisnost i odnos sa drugim granama vlasti
	X


	Individualna nezavisnost NPF
	


	2. NEPRISTRASNOST NPF
	

	Činjenice koje izazivaju opravdani strah odnosno razumnu sumnju u postojanje pristrasnosti u postupanju
	X

	Nepristrasnost sudije i tužioca na način kako upućuju Kodeks sudijske etike i Kodeks tužilačke etike
	

	Testovi nepristrasnosti u skladu sa praksom Evropskog suda za ljudska prava
	X

	Izuzeće kao uslovu za osiguranje nepristrasnosti
	X

	3. SPREČAVANJE SUKOBA INTERESA
	

	Definicije sukoba interesa
	X

	Aktivnosti koje mogu dovesti do sukoba interesa
	X

	Instrumenti za prepoznavanje i sprečavanje sukoba interesa u pravosuđu.
	X

	4. INTEGRITET I DOLIČNO PONAŠANJE NPF
	

	Uzročno-posljedične veze između integriteta pojedinačnog nosioca pravosudne funkcije i integriteta pravosuđa u cjelini	
	X

	Izazovi za integritet nosioca pravosudne funkcije, između ostalog ponašanja u i izvan pravosudne institucije i u privatnim i društvenim odnosima, korištenje ugleda pravosudne pozicije, podsticanje pravne kulture i nezavisnosti pravosuđa, te građanska i profesionalna prava nosioca pravosudne funkcije
	X

	5. ODGOVORNOST PREMA POSLU NPF
	

	Postupanje u razumnom roku
	X

	Upravljanje predmetima i radom u pravosuđu
	X

	Odnos prema poslu i radnom vremenu
	X

	6. STRUČNOST NPF
	

	Stručnost kao ključnog uslova za obavljanje pravosudne funkcije
	

	Nedostatak stručnosti kao osnov za disciplinsku odgovornost
	

	Potreba kontinuiranog stručnog usavršavanja nosilaca pravosudne funkcije
	X




[bookmark: _Toc71544189]Preporuke za razvoj obuke o etici, integritetu i sprečavanju sukoba interesa za uposlenike pravosudnih institucija u BiH

Ciljevi, format, sadržaj i prijedlog za izvođenje obuke o etici, integritetu i sprečavanju sukoba interesa za uposlenike sudova i tužilaštava se predlažu na osnovu prethodno provedenih analiza Projekta kao i testiranja Online obuke o etici, integritetu i sprečavanju sukoba interesa u pravosuđu za nosioce pravosudne funkcije. 

[bookmark: _Toc47599710][bookmark: _Toc71544190]Ciljevi obuke
· Opšti cilj obuke
· Jačanje integriteta i profesionalne odgovornosti uposlenika sudova i tužilaštava 

· Specifični ciljevi obuke
· Podsjećanje na ključne etičke principe i kodekse ponašanja koji se odnose na uposlenike u pravosuđu
· Davanje preporuka za postupanje uposlenika u slučaju etičkih izazova
· Provjera znanja o etičkim principima i primjeni etičkih kodeksa i kodeksa ponašanja koji se odnose na uposlenike u pravosuđu

[bookmark: _Toc47599711][bookmark: _Toc71544191]Format obuke
· Online obuka 
· Sastoji se od naracije i slajdova
· Naracija sadrži ukupno do 90,000 karaktera bez razmaka (60,000 karaktera bez razmaka za jedan sat obuke)
· Naraciju čitaju jedan ili dva glasa, profesionalni spikeri
· Slajdovi sadrže tekst, te prilagođene slike i animacije
· Tekst sadrži linkove na relevantne izvore u .pdf formatu ili web stranice

· Trajanje cca 1.5 sat
· Zamjenjuje oko 6 sati obuke in vivo
· Prilagođena vremenu korisnika, može se pohađati u etapama

[bookmark: _Toc47599712][bookmark: _Toc71544192]Sadržaj obuke
· Izvori koji se koriste za izradu sadržaja obuke
· Zakoni o sudovima i tužilaštvima u BiH i relevantni podzakonski akti
· Zakoni o državnoj službi/državnim službenicima u BiH
· Model etičkog kodeksa i smjernica za postupanje uposlenika u pravosudnim institucijama u Bosni i Hercegovini
· Etički kodeksi za državne službenike i namještenike u BiH
· Priručnik za primjenu Kodeksa sudijske etike i Kodeksa tužilačke etike
· Smjernice za sprečavanje sukoba interesa u pravosuđu
· Međunarodni i evropski standardi etike u pravosuđu i praksa
· Materijali i sadržaji za obuku koje koriste agencije za državnu službu u oblasti etike, integriteta i sprečavanja sukoba interesa.

· 4 modula obuke

· 1. Nezavisnost pravosuđa
· uslovi za institucionalnu nezavisnost pravosuđa i odnos sa drugim granama vlasti 

· 2. Odgovornost prema poslu
· Zakonitost u obavljanju dužnosti
· Blagovremeno obavljanje poslova
· Dosljedno primjenjivanje pravila o automatskoj dodjeli i upravljanju predmetima
· Pravilno upravljanje dokumentacijom i predmetima
· Postupanje sa službeno dostupnim informacijama
· Izvršavanje naloga pretpostavljenog i odbijanje nezakonitog naloga
· Pravilno postupanje sa povjerenim sredstvima
· Ophođenje sa strankama i pružanje informacija
· Poštivanje radnog vremena institucije
· Kontinuirana edukacija
· 3. Nepristrasnost u obavljanju službenih dužnosti
· Zabrana ispoljavanja vjerske, političke, nacionalne ili druge pripadnosti za vrijeme obavljanja dužnosti
· Postupanje bez predrasuda po bilo kojoj osnovi
· Politička neutralnost
· Zabrana diskriminacije
· Razlozi za izuzeće i obaveza traženja izuzeća
· Komunikacija ex parte

Sukob interesa 
· Nespojive funkcije i aktivnosti
· Ograničenja dodatnih aktivnosti
· Poslovne aktivnosti, uključujući, ali ne ograničavajući se na
· aktivnosti sa advokatima i drugim licima koja se mogu pojaviti pred tužilaštvom ili sudom
· prakticiranje prava, uključujući pro bono i pro se
· Poslovne aktivnosti nakon prestanka zaposlenja
· Obrazovne, naučne i stručne aktivnosti
· Građanske aktivnosti
· Političke aktivnosti
· Zabrana nepotizma
· Postupanje sa poklonima i drugim koristima
· Zabrana korištenja imovine institucije u privatne svrhe
· Zabrana korištenja ugleda pozicije u pravosuđu za sticanje privatne koristi
· Identifikacija sukoba interesa i postupanje u slučaju sukoba interesa

· 4. Integritet i dolično ponašanje
· Ponašanje u i van pravosudne institucije koje šteti ugledu pravosuđa
· Zabrana komentarisanja predmeta koji su u toku 
· Ograničenja u komunikaciji sa trećim licima
· Odnosi sa strankama i drugim zaposlenima
· Zabrana mobinga i uznemiravanja
· Odijevanje i predstavljanje

· Kviz nakon svakog modula
· Cca 10 pitanja nakon svakog modula; nije moguće preći na sljedeće pitanje dok se prethodno ne odgovori tačno

· Upitnik za evaluaciju obuke 
· Sa ciljem ispitivanja zadovoljstva obukom i unapređenja sadržaja i formata obuke

[bookmark: _Toc71544193][bookmark: _Toc47599713]Polaznici obuke
Rukovodioci pravosudnih institucija mogu odrediti koje (te da li sve) dijelove/module obuke trebaju pohađati uposlenici prema radnom mjestu i vrsti posla koju obavljaju. Pri tome, rukovodioci mogu razmotriti nivo rizika koju određena pozicija nosi, imajući u vidu rizike identificirane planovima integriteta, odnosno da li uposlenici donose određene odluke, da li dolaze u kontakt sa strankama, da li imaju pristup informacijama i informacionim sistemima, između ostalog.

[bookmark: _Toc71544194]Ključne pretpostavke za razvoj i implementaciju obuke za uposlenike pravosudnih institucija
· Saglasnost nadležnih institucija za razvoj i provođenje obuke te odluka o tome koja institucija/e će biti domaćin i administrator obuke, kao i koliko često bi se obuka trebala pohađati
· Odluka o načinu evidentiranju pohađanja obuke i vrednovanju u smislu realizacije dijela godišnje obuke uposlenika
· Konsultacije sa rukovodiocima pravosudnih institucija i uposlenicima o sadržaju obuke i ciljnim grupama
· Prikupljanje i analize relevantnih izvora i primjera iz prakse
· Korištenje već postojećih sadržaja Online obuke o etici, integritetu i sprečavanju sukoba interesa u pravosuđu za nosioce pravosudne funkcije u mjeri u kojoj je to izvodljivo i odgovarajuće
· Testiranje u partnerskim institucijama i finaliziranje obuke.

